
Коми Республикаса Юралысь вӧзйис йӧзӧс ӧтув новлӧдлан транспортса водительясӧс ышӧдан мераяс
Водительяслы, кодъяс кывкутӧны пассажиръясӧс новлӧдлӧм вӧсна, колӧ вештыны ыджыдджык удждон, сэки автобусӧн веськӧдлӧм вылӧ конкуренцияыс лоӧ ёнджык. Пассажиръяслысь олӧмсӧ да дзоньвидзалунсӧ позьӧ дӧверитны сӧмын профессионалъяслы, лыддьӧ Владимир Уйба.
Кӧч тӧлысь 22 лунӧ Коми Республикаса Юралысь нуӧдіс Туй вылын видзчысянлунсӧ могмӧдӧм серти республиканскӧй комиссиялысь заседание. Заседание вылын мукӧд юалӧмкӧд ӧттшӧтш вӧлі видлалӧма урчитӧм маршрутъяс вывті автобусӧн пассажиръясӧс новлӧдӧмлысь видзчысянлун могмӧдӧм йылысь юалӧм.
2021 волӧн 8 тӧлысся бӧртасъяс серти Коми Республикаса экономика сӧвмӧдан да промышленносьт министерство ГИБДД-кӧд да Канму автомашина туйяс бӧрся видзӧдӧмӧн веськӧдланінкӧд ӧтув нуӧдӧма 30 рейд. Видзӧдлӧма транспорт средствояслысь состояниесӧ, туйвыв документациялысь лӧсялӧмсӧ, водительяслысь уджалан да шойччан режимсӧ, рейсӧ петтӧдз водительясӧн медицина осмотр прӧйдитӧмсӧ. Эрдӧдӧма 38 торкалӧм. 
ДТП-лӧн шӧр помкаясыс – туйвывті ветлысьясӧн ПДД пунктъяслысь корӧмъяссӧ нинӧмӧ пуктӧм да абу тырмана вниманньӧ, пассажирскӧй автопредприятиеясын водительяс бӧрся абу колана ногӧн видзӧдӧм.
«Автобус, кыдзи и быд транспорт средство, вермӧ вайны лёктор. Водительлы колӧ гӧгӧрвоны, мый сійӧ оз сӧмын веськӧдлы автобусӧн, сійӧ кывкутӧ пассажиръяслӧн олӧм да дзоньвидзалун вӧсна. Оз позь тайӧ удж вылас босьтны этша опыта водительясӧс, тані колӧны ыджыд стажа профессионалъяс. Колӧ мӧд ногӧн бӧрйыны пассажиръясӧс новлӧдлан автобусъясӧн веськӧдлысь водительясӧс – бӧрйыны сӧмын медбуръясысь медбуръяссӧ, и удждоныслы колӧ лоны сэтшӧмӧн, медым локтісны татшӧм уджалысьясыс», - тӧдчӧдіс Владимир Уйба.
Коми Республикаса Юралысь тшӧктіс Коми Республикаса экономика сӧвмӧдан да промышленносьт министерстволы лӧсьӧдны муниципалитетъяслы отсалан механизмъяс, медым найӧ вермисны пыртны пассажиръясӧс новлӧдлан транспортса водительяслысь удждон содтӧм серти рӧскодсӧ муниципальнӧй контрактъясас: «Тайӧ рӧскодыс некыдзи оз вермы пырны тарифъясӧ, а сідз кӧ и билетъяслӧн доныс оз вермы содны. И пассажиръяс оз кутны мынтыны унджык».
*** 2021 вося тӧвшӧр-моз тӧлысьясӧ пасйӧма пассажиръясӧс новлӧдлан автобусъяслӧн участвуйтӧмӧн 18 туйвыв лоӧмтор, наын доймалісны йӧз. Индӧм ДТП вӧлісны Сыктывкарын, Ухтаын да Сыктывдін районын.

Жизнь и здоровье пассажиров можно доверить только профессионалам, считает Владимир Уйба.
 Водители, отвечающие за провоз пассажиров, заслуживают достойной оплаты труда, тогда конкуренция за право управления автобусами станет выше. Жизнь и здоровье пассажиров можно доверить только профессионалам, считает Владимир Уйба.
22 сентября Глава Республики Коми Владимир Уйба провёл заседание Республиканской комиссии по обеспечению безопасности дорожного движения. На заседании в числе прочих тем рассмотрен вопрос об обеспечении безопасности при осуществлении пассажирских перевозок автобусами по установленным маршрутам.
По итогам 8 месяцев 2021 года Министерством экономического развития и промышленности Республики Коми совместно с ГИБДД и Управлением государственного автодорожного надзора проведено 30 рейдов. Проверялось техническое состояние транспортных средств, соответствие путевой документации, соблюдение режима труда и отдыха водителей, прохождение водителями предрейсового медицинского осмотра. Выявлено 38 нарушений.
Основные причины ДТП – пренебрежение и невнимательность участников дорожного движения к выполнению требований пунктов ПДД, недостаточный контроль за водителями на пассажирских автопредприятиях.
«Автобус, как и любое транспортное средство, является источником повышенной опасности. Водитель должен понимать, что он не просто управляет автобусом, он несёт ответственность за жизнь и здоровье своих пассажиров. Нельзя допускать к этой работе малоопытных водителей, это должны быть профессионалы с большим стажем. Порядок набора водителей на управление пассажирскими автобусами необходимо пересмотреть – выбирать только лучших из лучших, но и заработная плата должна быть достойной, чтобы привлечь таких работников», - подчеркнул Владимир Уйба.
Глава Республики Коми поручил Министерству экономического развития и промышленности Республики Коми разработать механизмы поддержки муниципалитетов, чтобы учитывать расходы на повышение зарплат водителей пассажирского автотранспорта в муниципальных контрактах: «Эти расходы ни в коем случае не должны отразиться на тарифах и, соответственно, на стоимости билетов и кошельке пассажиров».
*** В январе-августе 2021 года зафиксировано 18 дорожно-транспортных происшествий с участием пассажирских автобусов, в результате которых пострадали люди. Указанные ДТП происходили в городах Сыктывкар, Ухта и в Сыктывдинском районе.
